
27, అక్టోబర్ 2026, మంగళవారం భారత్ సమాచార్

నర్సాపూర్‌లో పోలీసుల ఓపెన్ హౌస్

భారత్ సమాచార్, మెదక్ జిల్లా: పోలీస్ శాఖ విధులు,

బాధ్యతలు, ఆయుధాల వినియోగం, భద్రతా నియమాలపై

విద్యార్థు లకు అవగాహన కల్పించేందుకు నర్సాపూర్ పోలీస్

స్టే షన్ ఆధ్వర్యంలో ఓపెన్ హౌస్ కార్యక్రమం

నిర్వహించారు. పోలీస్ అమరవీరుల సంస్మరణ

దినోత్సవాన్ని పురస్కరించుకుని మెదక్ జిల్లా ఎస్పీ డి.వి.

శ్రీనివాసరావు ఆదేశాల మేరకు చేపట్టి న ఈ కార్యక్రమంలో

నర్సాపూర్ పట్టణంలోని వివిధ ప్రైవేట్ పాఠశాలలు, ప్రభుత్వ

జూనియర్ కళాశాలకు చెందిన సుమారు 400 నుంచి 500

మంది విద్యార్థు లు పాల్గొన్నారు.

ఈ సందర్భంగా నర్సాపూర్ సీఐ రంగ కృష్ణ, ఎస్‌హెచ్‌ఓ ఎ.

రంజిత్ కుమార్, ఆర్‌ఎస్‌ఐ భవానీ కుమార్, ఇతర పోలీస్

సిబ్బం ది విద్యార్థు లకు పోలీస్ శాఖ పనితీరును

వివరించారు. శాంతిభద్రతల పరిరక్షణ, నేరాల నియంత్రణ,

ప్రజల రక్షణలో పోలీసులు నిర్వహించే విధులు, బాధ్యతలను

తెలియజేశారు. విధి నిర్వహణలో ప్రజల భద్రత కోసం తమ

ప్రాణాలను సైతం త్యాగం చేసిన పోలీస్ అమరవీరుల

సేవలను ఈ సందర్భంగా స్మరించుకున్నారు.

కార్యక్రమంలో భాగంగా పోలీస్ శాఖలో వినియోగించే

వివిధ రకాల ఆయుధాలు, పరికరాలను విద్యార్థు లకు

ప్రత్యక్షంగా పరిచయం చేశారు. వాటిని ఏయే సందర్భాల్లో

ఉపయోగిస్తారు, పోలీసుల విధుల్లో వాటి ప్రాధాన్యం

ఏమిటి అనే అంశాలను వివరించారు. దర్యాప్తు  ప్రక్రియలో

అనుసరించే విధానాలు, నేరాల గుర్తిం పులో సాంకేతిక

పరిజ్ఞానం వినియోగం గురించి కూడా అవగాహన

కల్పించారు. పోలీసుల పని విధానాన్ని దగ్గరగా

తెలుసుకునే అవకాశం కల్పించడంతో విద్యార్థు లు వివిధ

అంశాలపై అవగాహన పొందారు.

విద్యార్థు లు చిన్నప్పటి నుంచే క్రమశిక్షణను

అలవర్చు కోవాలని, చట్టాలను గౌరవిస్తూ  బాధ్యతాయుతంగా

వ్యవహరించాలని పోలీసులు సూచించారు. రోడ్డు

ప్రమాదాలను నివారించేందుకు ట్రాఫిక్ నిబంధనలు

తప్పనిసరిగా పాటించాలని తెలిపారు. అలాగే, సైబర్

నేరాల పట్ల అప్రమత్తంగా ఉండాలని, సోషల్ మీడియాను

జాగ్రత్తగా, బాధ్యతాయుతంగా వినియోగించాలని

సూచించారు. ఆన్‌లైన్‌లో అనుమానాస్పద లింకులు,



మోసపూరిత సందేశాల విషయంలో అప్రమత్తంగా

ఉండాలని, అనుమానాస్పద కార్యకలాపాలు కనిపిస్తే

వెంటనే పోలీసులకు సమాచారం అందించాలని చెప్పారు.

విద్యార్థు లకు పోలీస్ శాఖ పనితీరును ప్రత్యక్షంగా

పరిచయం చేయడం, చట్టాలపై గౌరవాన్ని

పెంపొందించడం, భద్రతా నియమాల పట్ల అవగాహన

కల్పించడం ఈ ఓపెన్ హౌస్ కార్యక్రమం ప్రధాన ఉద్దే శమని

నర్సాపూర్ పోలీసులు తెలిపారు. ఇలాంటి కార్యక్రమాల

ద్వారా యువతలో బాధ్యతాయుత పౌరసత్వాన్ని

పెంపొందించవచ్చ ని పేర్కొన్నారు.

ప్రజలు, విద్యార్థు లు పోలీస్ శాఖకు సహకరిస్తూ  నేరాల

నియంత్రణలో భాగస్వాములు కావాలని, చట్టాలను

పాటిస్తూ  సురక్షిత సమాజ నిర్మాణానికి తమ వంతు కృషి

చేయాలని పోలీసులు కోరారు.

